
Россиялъул халкъазул 
гIадатияб маданияталъул 
Гумбеталъул централда эбе-
лалъул къоялъул хIурматалда 
рохалилаб вечер букIана. Гьеб 
гIуцIун букIана маданияталъ-
ул Гумбеталъул централъ, 
централияб библиотекаялъ, 
МелъелтIа гьоркьохъеб ва 

аслияб  школаз цадахъ. Гье-
нире къабул гьарун рукIана 
гIемер лъимал ругел улбул, 
бесдал  лъималазе, инвалидазе 
хъулухъ гьабулел, районалъ-
ул учреждениязда хIалтIулел 
руччаби. 

Эбелалъул къо баркана Дагъ-
истан Республикаялъул Халкъи-
яб Собраниялъул председатела-
сул заместитель СайгидахIмад 
АхIмадовас ва «Гумбет рай-
он» муниципалияб райо-
налъул бетIер МухIамадгIали 
МухIамадгIалиевас.

Вечералда концерталъулаб 
церерахъин букIана. Балагьараз 
лъикI къабул гьаруна «Гумбе-
талъул махщалилал» ансам-
блялъул кочIохъаби, «ГIисинал 
магIарулал» кьурдул ансам-
блялъул гIахьалчагIи.

КучIдул ахIиялда, кьурдул 
номеразда гьоркьо-гьоркьор ул-

бузда баркиялъулал кIалъаял 
гьаруна МелъелтIаса шагIир 
ПатIимат АхIмадибировалъ, 
МелъелтIа ООШалъул нухмалъ-
улей Зульфия ХIажимурадовалъ, 
районалъул финансазул управ-
лениялъул хIалтIухъан Загьра 
МухIамадовалъ.

Тадбир тIобитIиялъулъ жига-
раб гIахьаллъи ва кумек гьабуна 
ДРялъул жамгIияб палатаялъул 
член, МахIачхъалаялъул № 6 
школалъул нухмалъулей Шам-
сият  Насрулаевалъ.

Эбелалъул къоялде 
«Муслимат» гIуцIиялъ лъа-
забун букIана, «Эбелалъул 
хIатIикь буго лъимадуй ал-
жан» абураб республика-
ялъул къец. Гьеб къецалда 
гIахьаллъи гьабуна Игьа-
ли гьоркьохъеб школалъул 
цIалдохъан СайгидахIмад 
Алхасовас. Гьенир рукIана 
батIи-батIиял номинациял: 
эбелалъул хIакъалъулъ ви-
деороликал рихьизари, со-
чинение хъвай, кучIдузул 
мажмугI батIи-батIиял 

мацIазда гIуцIараб, наши-
дал, квералъ  сурат бахъи, 
жидецаго ургъараб кечI,  
кьучIал хIадисал рицин.

СайгидахIмад Алхасовас 
гIахьаллъи гьабуна лъабго 
номинациялда. «Эбелалъ-
ул хIакъалъулъ кучIдузул 
мажмугI» номинациялда 
гьес ккуна лъабабилеб бакI.  
СайгидахIмадие щвана гра-
мота ва  шапакъат.

    Гьеб дандеруссиналда 
кIалъазе рахъана динияб ида-
раялъул хIалтIухъаби, тIаде 

рачIарал гьалбал, ахIана на-
шидал. Гьалбадерица лъикIаб 
къимат кьуна «Муслимат» 
гIуцIиялъе. Гьединал лъикIал 
къецазда гIахьаллъи гьабизе 
киназего Аллагьас гьунарги, 
къуватги, тавпикъги кьеги.

ГIалисултан Алхасов,
 Игьали гьоркьохъеб

 школалъул
 религоведениялъул 

учитель

ЛъаратIа росдал клубалда 
тIобитIана эбелалъул къоялда 
хурхун роххалилаб тадбир. Бай-
бихьул классазул лъималгун 
гьенире рачIун рукIана ЛъаратIа 
гьоркьохъеб школалъул завуч 
– гIуцIарухъан Лайла Залумха-
нова, мугIалимал Эльмира За-
лумханова, ХIалимат Гебекова. 

ТIаде къабул гьарун рукIана 
лъималазул улбул. ЦIалдохъабаз 
рикIкIана ва ахIана улбузде гьа-
рурал кучIдул, гьаруна кьурда-
би. Ахиралда лъималаз улбузе 
тIугьдулги сайгъат гьаруна.

Барият ГIалиева

ЭБелалъул  къоялъул  ХIуРматалда

Инвалидазул къо кIодо 
гьабун, 3 декабралда 
МелъелтIа росдал мадани-
яталъул рокъоб тIобитIана 
гьеб росдал лъимал – инва-
лидалгун дандчIвай. Гьеб 
къо кIодо гьабизе ва инва-
лидалгун дандчIвазе рачIун 
рукIана гIадамал социали-
яб рахъалъ хьезариялъул 
централъул хIалтIухъаби, 
МелъелтIа аслияб школалъ-
ул активистал ва гь. ц.

    Тадбир рагьана ва бача-
на МелъелтIа росдал библио-
текарь Умижат Халидовалъ ва 
МелъелтIа аслияб школалъул 
кIудияй вожатая ПатIимат 
МухIамадовалъ. Лъималазда 
гьеб къо баркун кIалъазе рахъ-
ана ЦСОНалъул хIалтIухъаби 
Къурмагъиз ГIазимова, Мар-
жанат Эсенбулатова, Аси-
ят АхIмаднабиева, Зарият 
ГIумарахъаева, ва ЦКДялъ-
ул нухмалъулей  ГIазра 
РурухIмаева. Гьез лъимала-
зе гьарана сахлъи, роххел.  
Гьезда тIад кидаго букIине 
роцIцIараб зобги, гвангъа-
раб бакъги ва ТIадегIанасде 
хьулгилъун рекIел къваридал 
къасдалги рикIкIад гьарун 
таваккалалда гьез гIумру гьа-
би. Гьезул къоги баркун це-
рерахъана МелъелтIа аслияб 
школалъул цIалдохъаби. Гьез 
пасихIго цIалана кучIдул ва 

абуна баркиялъулал рагIаби. 
Унго-унгояб байрамалде све-
ранин абизе бегьула гьеб тад-
бир. Гьаруна кьурдаби, ахIана 

кучIдул, тIоритIана кополал 
батIи-батIиял хIаял. Гьеб 
хасго берцин гьабун букIана 
Майсарат ГIабдулаевалъ гьор-
кьо-гьоркьоб роцIараб гьар-
кьидалъун ахIарал кучIдуз. 
Лъималазул гьурмазда би-
хьулеб букIана роххалилаб 
асар ва аваданлъи. Лъимал 
роххизаруна сайгъатал кьун-
ги.  МелъелтIа росдал мадани-
ябгун хIухьбахъиялъул цен-
тралъул рахъалдасан гьезие 
кьуна гIарцулал сайгъатал. 
ЦСОНалъул хIалтIухъабазги 
лъималазе хIадурун ругоан 

сайгъатал.
 Дандеруссиналъул ахи-

ралда умумузул рахъалдасан 
кIалъазе рахъарал АлхIанат 

МухIамадовалъ, Зульфия 
ХIажимурадовалъ барка-
ла кьуна инвалидазул къо 
кIодо гьабун гьеб тадбиралда 
гIахьаллъи гьабурал кина-
зего. Хасго гьеб тадбир их-
тилат-кепалда, байрамалъу-
лаб къагIидаялда тIобитIизе 
квербакъи гьабурал ЦКДялъ-
ул нухмалъулей ГIазра 
РурухIмаевалъе, Майсарат 
ГIабдулаевалъе ва ЦСОНалъ-
ул хIалтIухъабазе. 

ГIайшат Исламбиева

Инвалидазул къо кIодо гьабун

Къецазда гIахьаллъана

   Районалъул больницаялъул 
терапиялъул отделениялда ве-
гун вукIана дун. Гьенир регара-
зе тIадчIараб хъулухъ гьабулеб 
буго, лъикIаб, тIагIамаб квен 
кьола, къокъ гьабун абуни унта-
рал разияб хIал буго. Бокьун буго 
райгазеталдасан баркала кьезе 
врачал Гъайирбег АхIмадовасе, 

Хизри МухIамадовасе, медсе-
стра ХIавра РурухIмаевалъе. 
Баркула гьезда цIияб сонги, 
гьарула унтаразе хъулухъ гьа-
биялъулъ тIадегIанал хIасилал, 
халатаб гIумру, щулияб сахлъи.

   Сайгидин УхIумасултанов,
МелъелтIа росу

Баркалаги кьола, 
цIияб сонги баркула

    Дие бокьун буго тIаде щолеб 
бугеб 2015 сон баркизе Игьали 
гьоркьохъеб школалъул тIолабго 
коллективалда, хасго дирек-
тор СагIит МухIамадовасда, 
4 аб классалъул учительница 
ПатIимат АсхIабовалда, гьелъ-
ул классалъул киналго лъи-
малазда. ЛъикIаб гIадатлъун 
лъугьун буго цIалдохъаби роса-

балъ ругел унта-щокъал, херал 
гIадамазухъе кумекалъе рачIин. 
Гьеб классалъул лъималаз цIул 
бичIула, лъим баччула, азбар-
къоно лъухьун бацIцIад гьабу-
ла. Нижер рахъалдасан кIудияб 
баркала гьезие.

ГIумарасхIаб, Хадижат,
 Игьали росу

ХIурматияб редакция!

ХIурматиял гьалбалги 
гIахьаллъун

Школлъималазул 
церерахъиналда разилъана

ЭБелалъул  къоялъул  ХIуРматалда

Унго-унголъунги эбе-
лалъул хIакъалъулъ 
хIакъикъат хъвазе ва би-
цине ккани гIадамасул 
гIумруги гIеларо, къуватги 
букIинаро. Щайгурелъул, 
гьеб буго инсанияталъул 
кьучIги халкъалъул бечелъ-
иги Бичас ракьалде кьураб. 
ГIадада батиларо нилъер 
аварагасги (с.гI.в.) эбелалъ-
ул хIакъалъулъ гьединал 
камилал рагIаби абурал.

Гьаб къецалде хIадурлъу-
лаго дие загьирлъана дуня-
лалъул гIакъилзабаз, шагIир-
забаз эбелалъул xlакъалъулъ 
абурал берцинал, мухIканал 
рагIаби. ЦIалулеб анищ унго 
цо дунялалъулго лъима-
лаз эбелалъул xlакъалъулъ 

хъвараб жо, гьел кидани-
ги ккелароан мекъаб нух-
де, гьел кидаго рукIинаан 
эбелалъе хIурматалъе цере 
чIун. ГьедигIан камилаб буго 
эбелан абураб цIар. Кутакал-
да лъикIаб ишалде кантIун 
руго «Муслимат» цолъи - 
эбелалъул xlакъалъулъ къец 
гIуцIизе. Гьеб ишалъ цони-
ги чи кантIани, цонигияс-
де рекIелъе иман тIинкIани, 
гьебги кIудияб тарбиялъул 
иш буго. Нилъеца халгьабеха 
эбелалъ баччулеб захIматги, 
ракъиги, къечги, гьей кинал-
го захIмалъабазулъ кидаго 
эбеллъунги хутIула. МагIарул 
ч Iу ж у гI а д а н а л ъу л — э б е -
лалъул бицани, гьеб букIана 
захIматаб, магIуги- гIетIги 

жубараб къисмат. ГIемераб 
жо бицинаро, цо АхIулгохIда 
рагъилел рукIарал руччаба-
зул - умумузул къиса гIела 
халкъалъе гIасрабазе. Гьеди-
наб бахIарчияб, амма гьай-
батаб тарихалъе цIар арай 
гIадан йиго нилъер магIарул 
чIужугIадан - эбел. РакI-
ракIалъул баркала загьир гьа-
бизе бокьун буго «Муслимат» 
цолъиялъе. Аллагьас байби-
хьараб лъикIаб иш рагIалде 
бахъинабизе сахлъиги, сабру-
ги, гьунарги кьейги нужее хи-
риял диналъул яцал. 

ГIалисултан  Алхасов,
Игьали гьоркьохъеб 
школалъул учитель

«Эбелалъул хIатIазукь буго 
лъимадуй алжан»

Уважаемые плательщики 
страховых взносов!

   В соответствии с зако-
нодательством Российской 
Федерации, Вы являетесь 
плательщиками страховых 
взносов в Пенсионный фонд 
Российской Федерации и Фе-
деральный фонд обязатель-
ного медицинского страхова-
ния.

   Уплата страховых взносов, 
тарифы и порядок администри-
рования страховых взносов  
регулируются Федеральным 
законом от 24.07.2009 г. № 212-
ФЗ «О страховых взносах в 
Пенсионный фонд Российской 
Федерации, Фонд социального 
страхования Российской Фе-
дерации, Федеральный фонд 
обязательного медицинского 
страхования» (далее Закон № 
212-ФЗ).

Доводим до вашего сведе-
ния, что в связи с изменением 
законодательства (Закон № 
237-ФЗ от 23.07.2013) уплата 
страховых взносов за 2014 год 
производится в следующем по-
рядке.

 Размер страхового взноса 
по обязательному пенсионному 
страхованию определяется:

в случае, если величина до-
хода плательщика страховых 
взносов за расчетный период не 
превышает 300 000 рублей, - в 
фиксированном размере, опре-
деляемом как произведение 
минимального размера оплаты 
труда (далее МРОТ), установ-
ленного федеральным законом 
на начало финансового года, за 

который уплачиваются стра-
ховые взносы, и тарифа стра-
ховых взносов в Пенсионный 
фонд Российской Федерации 
увеличенное в 12 раз. 

5554 руб. (МРОТ на 2014 г.) * 
0,26 (тариф 26 %)*12= 17 328,48 
руб.

  2) в случае, если величина 
дохода плательщика страховых 
взносов за расчетный период 
превышает 300 000 рублей, - в 
фиксированном размере, опре-
деляемом как произведение 
МРОТ, установленного феде-
ральным законом на начало 
финансового года, за который 
уплачиваются страховые взно-
сы, и тарифа страховых взносов 
в Пенсионный фонд Россий-
ской Федерации, увеличенное 
в 12 раз, плюс 1,0 процента от 
суммы дохода плательщика 
страховых взносов, превышаю-
щего 300 000 рублей за расчет-
ный период.

Например, если ваш до-
ход превысил сумму 300 000 
рублей и составил 400 000 ру-
блей, размер страхового взноса 
составит:

   5554 руб. (МРОТ на 2014 
г.)*0,26 (тариф 26 %)*12= 17 
328,48 руб. (срок уплаты до 31 
декабря года).

400000 руб. - 300000 руб. 
=100000 руб. *0,01%=1000 руб. 
(срок уплаты до 1 апреля года 
следующего за отчетным).

Итого- 17328,48 руб. + 1000 
руб. = 18 328,48 руб.

    При этом сумма страхо-
вых взносов не может быть 
более 138 627,84 руб.- опре-

деляемого как произведение 
восьмикратного МРОТ, уста-
новленного федеральным за-
коном на начало финансового 
года, за который уплачивают-
ся страховые взносы, и тарифа 
страховых взносов в Пенсион-
ный фонд Российской Федера-
ции, увеличенное в 12 раз.

Фиксированный размер 
страхового взноса по обяза-
тельному медицинскому стра-
хованию определяется как 
произведение МРОТ, установ-
ленного федеральным законом 
на начало финансового года, за 
который уплачиваются стра-
ховые взносы, и тарифа стра-
ховых взносов в Федеральный 
фонд обязательного медицин-
ского страхования, увеличен-
ное в 12 раз.

5554 руб. (МРОТ на 
2014 г.)*0,051 (тариф 5,1 
%)*12=3399,05 руб.)

    Главы крестьянских (фер-
мерских) хозяйств (далее КФХ) 
уплачивают соответствующие 
страховые взносы в Пенсион-
ный фонд Российской Феде-
рации и Федеральный фонд 
обязательного медицинского 
страхования в фиксированном 
размере за себя и за каждого 
члена КФХ не позднее 31 дека-
бря 2014.

При этом фиксированный 
размер страхового взноса по 
каждому соответствующему 
виду обязательного социаль-
ного страхования определяется 
как произведение МРОТ, уста-
новленного федеральным за-
коном на начало финансового 

года, за который уплачиваются 
страховые взносы, тарифа стра-
ховых взносов в соответствую-
щий фонд, увеличенное в 12 
раз, и количества всех членов 
КФХ, включая главу КФХ, и не 
зависит от величины доходов 
хозяйства.

- размер страхового взно-
са по обязательному пенсион-
ному страхованию: 5554 руб. 
(МРОТ на 2014 г.)*0,26 (тариф 
26 %)*12*К, где К - количество 
членов КФХ, включая главу 
КФХ;

размер страхового взноса 
по обязательному медицин-
скому страхованию: 5554 руб. 
(МРОТ на 2014 г.)*0,051 (тариф 
5,1 %)*12*К, где К - количество 
членов КФХ, включая главу 
КФХ.Сведения о доходах в ПФР 
будут поступать из налоговых 
органов. Предпринимателям и 
частнопрактикующим не надо 
будет самостоятельно отчи-
тываться перед Пенсионным 
фондом о полученных доходах. 
Налоговые органы будут де-
лать это в срок до 15 июня года, 
следующего за расчетным.

Обратите внимание!
    В случае непредставления 

индивидуальными предприни-
мателями в налоговые органы 
декларации о доходах в уста-
новленном порядке, страховые 
взносы на обязательное пенси-
онное страхование взыскива-
ются органами ПФР в фиксиро-
ванном размере, определяемом 
как произведение восьмикрат-
ного минимального размера 
оплаты труда, установленного 

федеральным законом на нача-
ло финансового года и тарифа 
страховых взносов в Пенсион-
ный фонд Российской Федера-
ции, увеличенное в 12 раз по 
следующему расчету:

   5554 руб. (МРОТ на 2014 
г.) *8*0,26 (тариф 26 %)*12 = 138 
627,84 руб.

Действие Закона распро-
страняется на всех индивиду-
альных предпринимателей (в 
том числе имеющих наемных 
работников) и прочих частно-
практикующих лиц в части их 
взносов «за себя»     В случае 
неуплаты страховых взносов 
в установленный срок и об-
разования просроченной за-
долженности, задолженность 
взыскивается в принудитель-
ном порядке за счет денежных 
средств или имущества пла-
тельщика. Взыскание произво-
дится органами Федеральной 
службы судебных приставов 
или судебными органами.

     При наличии за Вами за-
долженности по уплате страхо-
вых взносов за предыдущие от-
четные периоды, (годы) и (или) 
получении требования об их 
уплате, настоятельно рекомен-
дуем погасить имеющуюся за-
долженность в полном объеме 
в срок до 20 декабря 2014 года.

Прекращение деятельности 
в качестве индивидуального 
предпринимателя или иного 
частнопрактикующего лица 
при наличии задолженности 
не освобождает от обязанности 
уплаты страховых взносов.

ОПФР

Индивидуальным  предпринимателям, главам крестьянских-
фермерских хозяйств, адвокатам, нотариусам и другим

 частнопрактикующим лицам!

  16.05.2014 в Российской газете 
опубликован Приказ Министер-
ства образования и науки Рос-
сийской Федерации от 12.03.2014 
№ 177 «Об утверждении Порядка 
и условий осуществления пере-
вода, обучающихся из одной ор-
ганизации, осуществляющей об-
разовательную деятельность по 
образовательным программам 
начального общего, основного 
общего и среднего общего образо-
вания, в другие организации, осу-
ществляющие образовательную 
деятельность по образовательным 
программам соответствующих 
уровня и направленности».

     В соответствии с положени-
ями названного документа для каж-
дого случая перевода учащегося из 
одной школы в другую определен 
особый порядок.

     Так, для перевода совершенно-
летнего обучающегося потребуется 
его письменное согласие, а для пере-
вода несовершеннолетнего - пись-
менное согласие его родителей (за-
конных представителей).

     Перевод из одной школы в 
другую школу будет возможен в 
следующих случаях:

при прекращении деятельности 
школы, аннулировании ее лицензии 

на ведение образовательной дея-
тельности, лишении государствен-
ной аккредитации или истечении 
срока ее действия;

при приостановлении действия 
лицензии или государственной ак-
кредитации полностью или в отно-
шении отдельных уровней образо-
вания;

по инициативе совершеннолет-
него обучающегося или родителей 
(законных представителей) несовер-
шеннолетнего обучающегося.

       В случае перевода по ини-
циативе обучающегося или его ро-
дителей (законных представителей), 
последние осуществляют выбор 
принимающей организации (школы) 
и обращаются в нее с запросом о на-
личии свободных мест, в том числе с 
использованием сети Интернет.

      При отсутствии свободных 
мест в выбранной школе, родители 
(или совершеннолетний обучаю-
щийся) вправе обратиться в органы 
местного самоуправления в сфере 
образования соответствующего му-
ниципального района, городского 
округа для определения школы из 
числа муниципальных образова-
тельных организаций.

После определения «новой» шко-
лы родители пишут заявление об 

отчислении обучающегося в связи 
с переводом, которое, как и запрос, 
может быть направлено в форме 
электронного документа с использо-
ванием сети Интернет.

      После поступления заявления 
в трехдневный срок издается приказ 
об отчислении и совершеннолетне-
му обучающемуся (законному пред-
ставителю) выдают его личное дело 
и заверенные печатью и подписью 
руководителя школы документы, 
содержащие информацию об успе-
ваемости в текущем учебном году 
(выписку из классного журнала с те-
кущими отметками и результатами 
промежуточной аттестации).

     Получив перечисленные доку-
менты и личное дело принимающая 
организация, также в течение трех 
дней издает распоряжение о приеме 
нового ученика. При этом иных до-
кументов для зачисления не требу-
ется.

     В соответствии с п. 4 назван-
ного Порядка перевод школьников 
не зависит от периода (времени) 
учебного года.

Ш. Магомедов,
помощник прокурора района, 

юрист 2 класса

Утвержден порядок перевода обучающихся с
 одной школы в другую

DURA LEX, SED LEX (СуРоВ закоН, Но закоН)

Медицинская по-
мощь, оказываемая в 
объёме территориаль-
ной программы госу-
дарственных гаран-
тий, предоставляется 
бесплатно

З а с т р а хо в а н н ы е 
граждане - Ахвах-
ского, Ботлихского, 
Гумбетовского и Цу-
мадинского районов 
сталкивавшиеся с 
нарушениями прав 
граждан на получение 
бесплатной и каче-
ственной медицинской 
помощи можете обра-
щаться в  Ботлихский 
филиал ТФОМС РД по 
контактному телефону. 

89640173309
Нарушениями прав 

граждан считаются:
- незаконное взима-

ние медицинскими ра-
ботниками денежных 
средств за оказание 
медицинской помощи, 
предусмотренной про-
граммой государствен-
ных гарантий;

- незаконное взима-

ние денежных средств 
за выдачу направлений 
на лечение и обследо-
вание.

- приобретение за 
счет средств пациента 
изделий медицинского 
назначения и лекар-
ственных препаратов 
при стационарном ле-
чении.

 - несоблюдение 
сроков предоставления 
плановой медицинской 
помощи, установлен-
ных Территориальной 
программой государ-
ственных гарантий;

- отказ в оказании 
медицинской помощи в 
рамках Территориаль-
ной программы обяза-
тельного медицинско-
го страхования;

- нарушение этики и 
деонтологии медицин-
скими работниками.

Ботлихский 
филиал ТФОМС РД

Ботлихский филиал 
ТФОМС РД 

информирует!



                                             Масала, гIакъилас гIадан теларо,
 7 «ГУМБЕТ»          Тушман вугониги, гIадада хвезе.                        Инхоса ГIали-хIажи                  № 1      1 январь  2015  с. 

Ахираб заманалда гIе-
мер бицунебги хъвалеб-
ги буго лъималазе тарбия 
кьеялъул хIакъалъулъ. 
Гьанже бичIчIана киназда-
го, цIалиялдаса къечIого, 
хIатта цIикIкIунцин, гIун 
бачIунеб гIелалъе, битIараб 
тарбия кьезе кколеблъи. 
Жакъа къоялъ цере лъолел 
масъалаби бигьаял гьечIо. 
ГIемерисез абула, замана ади-
наб бачIанилаха, хIаракат 
бахъула кинабго жо замана-
ялде реххизе. Гьелда гъорлъ 
битIарабги буго, амма... 
БитIараб буго гьадинаб рахъ-
алъ. 

Нилъ гъорлъе ккана 
кIудияб империя биххулеб 
гIужалде. Гьелда цадахъ, бих-
хана нилъ ругьунлъун букIараб 
хIукуматалъул гIуцIи, идеоло-
гия, циндаго хIалтIиги гьечIого 
хутIана чанго миллион чи. 
КьучIдасаго хисизе байбихьа-
на лъайкьей. XIукуматалдаго 
байбихьана гIажаибал 
хIалбихьиял гьаризе. СССРал-
да хурхараб жо лъугIизабуни, 
кинабго рукIалиде бачIунин 
ккана цо-цо бутIрузда. Гьел 
хиса-басиязде гъорлъе лъугьун 
бажаричIо гIемералщиназда. 
Кутакалда гьелъул кьаби 
щвана интеллигенциялда-
ги. Чанги учителасги къабул 
гьаричIо хиса-басиял. Лъай-
кьеялда гъорлъа нахъего ана 
тарбия  абураб paгI и. MaгIнa 
бугел, иман бугел, жидее тар-

бия лъикIал щваразул бакIалде 
баккана « культ силы». Кино-
фильмабазда, интернеталда, 
тIахьазда, тIоцебесеб кьерде 
рачIана «воры в законе, кру-
тые, гIарцухъ гIадамал чIвалел 
чагIи». Гьеле гьеб чороклъи-
ялде хIадурун рукIинчIо, я 
учительзаби, я эбел-эмен. 
Циндаго гIолеб гIелалда би-
хьана, бигьаго гlapaц щолеб 
къагIида. Метерисеб къоялъул 
ургъелги гьабичIого гIемерал 
гIолохъаби, жидедаго лъачIого 
гъорлъе ккана гьеб чороклъи-
ялде. 

    Къокъабго заманалдасан 
росабалъ гIун рачIана цIиял 
хабалал, аслияб къагIидаялъ 
гIолохъаби рукъана гьенир. Ал-
лагьас талихIалъе гьанжегIаги 
кантIана, тарбия гьечIолъи 
гIадада хвараб гIумру букIин. 
Заманаялде реххун течIого 
рачIаха нилъецаги гьабилин, 
нилъедаго бажарулеб жогIаги. 

ТIоцебесеб иргаял-
да бичIчIизе ккела, тарбия 
кьей киназулго цадахъаб 
иш букIин. Эбел-эмен, шко-
ла, жамагIат, хIукуматалъул 
цоги идараби дандбан 
хIалтIизе ккела. КIиабизе 
тарбия кьей буго кIудияб 
гIумру, гьеб лъазабизе ккола. 
Цере рукIарал дунялалда цlap 
paгlapaл педагогазул; Аристо-
тель, Песталлоцци, Каменский, 
Макаренко, Сухомлинский, 
исламияб тарбия кьеялъул дар-
сал рукIа, нилъерго, Дагъиста-

налъул хаслъиял дарсал рукIа, 
киназулъго руго цоцада релъ-
лъарал жал.. Киналха гьел:

1.Бегьулебги бегьула-
ребги батIа бахъизе лъай, 
ритIухълъиги, эркенлъиги бо-
кьи.

2.ВатIан бокьи, цогидаз-
де лъикIаб бербалагьи, гIадан 
ватIа гьавунгутIи.

3.РакIбацIцIадаб хIалтIи, 
тасамахIлъи  гьабунгутIи тIад- 
къараб хIалтIи ракIбацIцIадго 
тIубай.

4. ГIадамаздехун бугеб бер-
балагьи, гьудул-гьалмагълъи 
цIуни, хъизаналда жаниб жин-
дирго бакI лъай.

5. Жиндирго къадру-къимат 
лъай, рагIи кквей, гIадамазда 
гъорлъ вукIа-вахъине лъай.

Гьел цере рехсарал, тар-
бия кьеялъул аслулъун 
рикIкIунел жал киназулго цого 
гIадал руго. Буго нилъерго 
Дагъистаналда гIасрабазго 
лъутIа-къотIун лъурал, тарбия 
кьеялъул законал гIадал жал. 
ТIоцебесеб иргаялда гьеб кко-
ла яхI- намус. ГIемералщинал 
гIадаталги, гIумруялъул кинаб-
го рахъ жанибе бачараб жолъ-
ун ккола гьеб. ЯхI- намусалъ 
гIадлияб рахъ малъи гуребги, 
лъолаан гIорхъи бегьулелда-
ги бегьуларелдаги гьоркьоб, 
цIунизе тIамулаан киназдего 
бащадаб бербалагьи. Асли-
явлъун гьенив ккола гIадан, 
гьесул хасият, гIамал, гIакълу, 
бажари. Гьеб кинабго щвезе 

ккани, гьитIинаб къоялдаса 
нахъе гьев куцизе ккола. Гье-
дин куцулаго гIуцIун рачIана 
Дагъистаналъего хасиятал 
гIадатал: жиндасаго кIудиясул 
адаб гьаби, гьитIиназдехун 
лъикIаб бербалагьи, эбел-эмен, 
гIагарлъи, вижараб росу, ВатIан 
рокьи. ГьитIинго гьеб тарбия 
щварав чияс, киданиги гIадан 
хIакъир гьавиларо. Гьелъул 
магIна ккола - гIадамал ру-
гел бакIазда гьезда релълъун 
вукIин, адаб тун кIалъангутIи, 
аскIов вугесул х\урмат гьаби. 
    Хабаралъулъ согIлъи, гIамал 
кIодолъи, чIухIи, гьел жал 
годекIабахъе риччалароан 
магIарухъ. Гьенисан рачIарал 
руго нилъер абиялги. «Хабар 
къокъаб лъикI, квар халатаб 
лъикI», «ЛъикIаб рагIиялъ 
гамачIцин биуна». «Хъизан 
рази гьабе, гьудул чIухIизаве, 
эбел-эменгун хIерен вукIа, ма-
дугьалзабигун гьуинго вукIа, 
гьоболасе разиго вукIа»-гьеле 
аслияб нилъер рухIияб бечелъи. 
Гьанже нилъее къваригIун буго 
гьеб кинабго цIиги гьабулаго 
г\олеб гIелалъе битIараб тар-
бия кьезе. ГодекIабахъ дагIба 
гIемерлъараб, къваригIел 
гьечIел чороклъаби нилъе-
да гъорлъ раккараб гIужалъ, 
цIидасан нилъерго букIараб 
тарбия кьеялде руссине заман 
щвана. 

    Цойги нухалъ тIадвуссине 
бокьун тарбия кьей гIелму 
ккола-лъазабе гьеб. Учитель-

забаздеги реххун течIого, ца-
дахъ киналго рекъон гьабизе 
ккела гьеб. ГIадада гуреб да-
гьаб цебегIан бахъараб закон, 
лъималазе тарбия кьеялъулъ 
эбел-инсулги букIине кколеб 
жавабчилъиялъул. Нилъ лъи-
малазде peгlичIони, гьезде 
peгlyлa батIияб тIалабалъул 
чагIи, хадур нилъ кватIун ра-
тула. БичIчIула, гIун бачIунеб 
гIелалъе жакъа кутакалда 
хIажат буго кинаб бугони-
ги хIалтIи щвей. Амма бу-
гебги гьабичIого, балагьизе 
хIаракатги бахъичIого, «бор-
та кIалдибе багlap гIечилан» 
рукIун бегьуларо.

     Нижеца школалда щи-
баб рузман къоялъ, лъималазе 
тарбия кьеялъул вагIза гьабу-
ла. ЛъагIел халалъухъе, кинал-
го учительзабазде щола ирга. 
Цо-цо мехалъ росдал дибир, 
цойги идарабазул хIалтIухъаби 
ахIула вагIза, гара-чIвари гьа-
бизе. РакIалде ккола нижер 
гьеб хIалтIи гIададисеб гурин.

«БитIун тарбия щварал 
лъимал ругезул, букIинеселда 
хIинкъи гьечIо», ян хъвана 
Джон Локкица.

Баркула киназдаго, ЦIияб 
сон! ЦIиял бергьенлъабигун 
бачIараб батаги гьеб. 

Хадуб гIолеб гIел нилъер 
иман бугел лъугьаги!

Муса ХIусенов,
Игьали гьоркьохъеб 
школалъул учитель

таРБиякьей

 «Бищун кIудияб бечелъи-битIараб тарбия щварал лъимал»
                                                                                          (ГIали-ибн-Аби-ТIалиб)
«Тарбияги кьечIого, лъай щварав чи, сверун ругезе балагь»
                                                                                           (Рузвельт)

    Иман бугел лъугьаги киназулго лъимал

2014  соналда Гум-
бет ОМВДялда хъвай-
хъвагIай гьабун буго 35 
такъсирияб ишалъул.  
Гьездасан рагьун буго 
32. Гьезда гьоркьоб  3 
такъсир ккола экстре-
мизмалда хурхараб.

    Игьали  росулъ лъа-
забун букIараб КТОялъул 
хIасилалда, рохьоб кка-
раб вагьабиязул «Гим-
ринский» къокъаялъул-
гун кьвагьи-гIанхъиялда 
чIвана кIиго такъсирчи. 
Игьали росулъа лъабгояв 
тамихIалде цIана. Экс-
тремизмалде гьетIи бу-
гев ва гьел тIиритIиялъе 
хIалтIи гьабулев вукIарав 
МахIач Таймударов, 
КТОялъул хIасилалда, 
МахIачхъалаялда чIвана. 
Гьеб рахъалъ Гумбет 
ОМВДялъул лъикIаб бу-
хьен буго районалъул 
АТКялъулгун ва МРУФ-
СБялъулгун.

ОМВДялъул учеталда 
вуго  вагьабиязул рахъ 
ккурав 20 чи. Гьезул-
гун хIалтIиги гьабулеб 
буго. Наркотиказда хур-
хун хъвай-хъвагIай гьа-
бун буго 2 такъсирияб 

ишалъул  ва кIиябго  ра-
гьунги буго.

 Гьаб соналда райо-
налда ккун буго 4 автоа-
вария, хвана 5 чи ва 3 чи 
лъукъана.

Гьаб соналъул 11 
моцIалда жаниб админи-
стративияб тамихIалде 
цIан вуго 1291 чи. Лъу-
гьа-бахъинал кигIанго 
кканиги, абизе бегьула 
2014 сон Гумбет ОМВ-
Дялъул хIалтIухъабаз 
лъикIаб даражаялда 
тIобитIанин.

ЦIияб сон кIодо гьа-
бун районалъул шко-
лазда, ясли-ахазда ва гь. 
ц. бакIазда тIоритIулел 
тадбирал берцинго 
гIуцIа-къан тIоритIи 
мурадалда районалъул 
жанисел ишал цо къа-
даралъулаб хIалтIи гьа-
буна. Хъвана Гумбет 
ОМВДялъул нухмалъу-
лесул буюрухъ, бахъана 
гьабизе бугеб хIалтIул 
план, рихьизаруна щибаб 
тIобитIулел данделъа-
базде унел  полициялъул 
хIалтIухъабазул къадар 
ва гь. ц.  

ХIалтIухъаби хьеза-

руна техникаялдалъун 
ва хIажатаб алаталдалъ-
ун. Гьединго тадбирал 
тIоритIилелде цебе, ки-
нологаз хIалтIухъабигун 
цадахъ, халгьабуна 
хIинкъи бугеб хIал буги-
щан.

Гьари буго щаклъи 
бугев, къватIиса вачIарав 
чи вугониги, гьединго 
рехун тараб предмет, па-
кет букIаниги, бихьараб, 
рагIараб информация 
бугониги полициялъ-
ул хIалтIухъанасда, яги 
дежурнияб часталъул 
хIалтIухъанасда лъазабе-
ян. (26-204. 8928-958-08-
71.

ЦIияб 2015 сон бар-
кула тIоцебесеб ирга-
ялда районцоязда, ОВ-
Дялъул ветераназда ва 
хIалтIухъабазда. Гьа-
рула киназего талихIаб 
гIумру, сахлъи, рокъоб 
парахалъи.

СалихI  ХIажиев,
Россиялъул МВДялъ-

ул Гумбет районалъул 
отделалъул нухмалъу-

лев, полициялъул
подполковник

Нилъ БаРаБ аХIулъги, аХIаРаБ Болъги

Районалда бугеб пагьму-
гьунар бугел лъималазул школа-
интернаталда тIобитIана лъималазда 
гьоркьор шашкаби хIаялъул 
къецал. Къецазда гIахьаллъана 6-11 
классазда цIалулев 15 цIалдохъан. 
Бергьарал лъималазе рихьизарун 
рукIана гIарцулал сайгъатал ва 
грамотаби.

 ТIоцебесеб бакI ккуна Кунзахъ 
росулъа 11 классалъул цIалдохъан 
МухIамад МухIамадовас. Гьесие кьуна 
500 гъурущ ва грамота.

 КIиабилеб бакI щвана гьебго 
росулъа 9  классалъул цIалдохъан ГIали 
МухIамадовасе ва кьуна 300 гъурущги 

грамотаги.
Лъабабилеб бакIалъе муста-

хIикълъана Щабдухъ росулъа 9 
классалъул цIалдохъан Расул ХIажиев. 
Гьесиеги кьуна 200 гъурущ ва грамота.

Школа – интернаталда тIори-
тIарал гьел къецаздаса киналго 
цIалдохъаби разиго хутIана. Школа – 
интернаталъул дирекциялъги лъикIаб 
кьуна ва хадубккунги гьединал къецал 
тIоритIизе хIаракат бахъизе бугилан 
абуна.

   МухIамад ХIасанов,
пагьму-гьунар бугел лъималазул 

школа – интернаталъул воспитатель

Шашкаби хIаялъул къецал
Халкъалъул парахалъиялъул 

хъаравуллъуда

Сахрат МухIамадовасул цIаралда 
бугеб МелъелтIа аслияб школалъул 
педколлективалъ, «Гумбет» газета 
гьоркьоб ккун ракI-ракIалъулаб бар-
кала загьир гьабула МелъелтIа рос-
дал ЦКДялъул нухмалъулей ГIазра 
РурухIмаевалъе, нижеца тIоритIулел 
кинал рукIаниги тадбиразулъ гьабу-
леб жигараб гIахьаллъиялъухъ. 

Кьола нижее лъикIал тIадкъаял. 
Цадахъ тIоритIана: «Учителасул къо», 
«Дагъистаналъул цолъиялъул къо», 
«Ригь аразул къо», «Халкъазул цолъ-
иялъул къо», «Эбелалъул къо», «Инва-
лидазул къо». ЛъалкI гьечIого тIагIарал 
солдатазул къо кIодо гьабун годекIан 

бакьулъ школлъималазда гьоркьоб 
тIобитIана спартакиада. 

ТIоритIулел киналго тадбирал дан-
драна школалъул кIудияй вожатаялъ-
улгун.

ГIазра РурухIмаевалъ тIобитIулеб 
щибаб тадбиралда кьола  сайгъа-
талги. Школалъул педколлектив 
ва цIалдохъаби цIакъ рази руго ГI. 
РурухIмаевалдаса. Ниж хIадуралги 
руго хадурккунги гьейгун цадахъ 
хIалтIизе.

Зульфия ХIажимурадова,
МелъелтIа аслияб школалъул 

директор

Баркала загьир гьабула

Пролетит неделя-другая, и в 
первый погожий сентябрьский 
денек распахнут двери тыся-
чи школ, училищ, колледжей, 
институтов, академий, универ-
ситетов и консерваторий для 
учащихся, студентов, аспиран-
тов, курсантов. Кто-то робко 
переступит порог храма знаний 
впервые, а кто-то выйдет на 
финишную прямую, чтобы по-
лучить желанную профессию. 
Разлетаются выпускники школ 
по разным городам России, 
словно птицы, в поисках «про-
фессиональной кухни». Выбор 
профессии - многозначный про-
цесс и непростая задача, на него 
влияют различные факторы, 
от правильного выбора про-
фессии зависит будущая жизнь 
не только отдельного человека, 
выбравшего профессию, но и в 
какой-то степени зависит каче-
ство жизни общества в области 
его будущей деятельности. Воз-
росшие требования современ-
ного производства к уровню 
профессиональной подготов-
ленности кадров в еще большей, 
чем раньше степени актуали-
зируют проблемы профессио-
нальной ориентации молодежи. 
Особую остроту вопросы про-
фессионального самоопределе-
ния и планирования професси-
онального пути, как правило, 
приобретают на завершающем 
этапе  обучения в школе.

Окончание школы ставит под-
ростка перед необходимостью 
выбора: поступать в учебное за-
ведение для продолжения об-
разования, начинать трудовую 
жизнь, либо приобретать про-
фессиональные навыки непосред-
ственно в процессе работы. Для 
решения этих непростых задач 
Центр занятости населения МО 
«Гумбетовский район» прово-
дит месячник профессиональной 

ориентации учащихся выпускных 
классов общеобразовательных 
учреждений «Выпускник - 2015».

Специально к месячнику Цен-
тром занятости разработан план 
мероприятий и памятка для уча-
щихся выпускных классов «На 
пороге выбора профессии» («Вы-
пускнику школы, советы по вы-
бору профессии»), содержащая 
информацию о правильном выбо-
ре профессии.

Профконсультант Центра за-
нятости совместно с классными 
руководителями и психологами 
проведут классные часы по темам 
«Развитие народных промыслов 
Дагестана», «Мой проект разви-
тия профессиональной карьеры», 
«Молодежь и предприниматель-
ство» во всех школах района с 
предоставлением профориента-
ционных услуг всем учащимся 
выпускных классов. В результате 
данного мероприятия учащиеся 
выпускных классов ознакомятся 
с профессиями, которые поль-
зуются спросом на рынке труда, 
получат сведения об учебных 
заведениях, информацию о воз-
можностях центра занятости по 
вопросам профессионального 
обучения, переобучения и повы-
шения квалификации, по специ-
альностям, пользующимся наи-
большим спросом на рынке труда. 
Целью классных часов является 
решение таких проблем, как со-
циально-психологическая адап-
тация подростков к будущей про-
фессиональной деятельности и 
формирование у них полезных на-
выков для конкурентоспособно-
сти на рынке труда, эффективной 
занятости молодежи, оказания им 
содействия в профессиональном 
самоопределении, реализации 
индивидуального потенциала и 
ориентирования.

ГКУ ЦЗН в МО
 «Гумбетовский район»

ВыпуСкНик -2015

Выбор профессии
2014 соналъул 8 дека-

бралда къадаралде щва-
на захIматалъул ветеран 
СагIидова ПатIимат Хали-
довна.

П. СагIидова гьаюна 
1934 соналъул 10 декабралда 
МелъелтIа росулъ. ГIагараб 
росулъ гьоркьохъеб шко-
ла лъугIун хадуй хIалтIизе 
лъугьана МелъелтIа гьор-
кьохъеб школалъул библио-
текаялде. 1954-1958 соназда 
гьенийги хIалтIун, комсомо-
лалъул райкомалъул гIаммаб 
секторалъул заведующаялъ-
ун тIамуна.

    1960 соналъ цIализе ана 
Дагъистаналъул пачалихъ-
ияб университеталде гIурус 
мацIалъул ва литература-

ялъул, рахьдал мацIалъул ва 
литератураялъул факульте-
талде.

1965 соналда МелъелтIа 
гьоркьохъеб школалда 
гIурус мацIалъул ва лите-

ратураялъул мугIалимлъун 
хIалтIизе йосана.

1966 соналда йищана 
партиялъул райкомалъул се-
кретарьлъун ва 1981 соналда 
нахъе ана гьеб хIалтIудаса.

 П. СагIидова 1982 – 1989 
соназ хIалтIана Гъизилюрт 
шагьаралъул гIадамазе хъу-
лухъ гьабулеб производ-
ственнияб управлениялда 
батIи-батIиял хъулухъазда. 
1989 соналъул декабралдаса 
мустахIикъаб хIалхьиялде 
ана. ПатIиматил лъималаз-
да, гIага-божаразда гъвари-
даб пашманлъиялъул зигара 
балеб буго районалъул нух-
малъулез ва гьарулеб буго 
хваралъе алжан насиб гьабе-
гиян. 

 ПатIимат СагIидова

    Районалда тIоцебесеб 
бакIалъе гIоло шахма-
тал ва шашкаби хIаялъул 
къецал школлъималазда 
гьоркьор тIоритIиялъул 
мурад букIана, гьелъие 
махщел, гьунар бугел лъи-

мал загьир гьари, лъима-
лазе цебетIей щвей. Къе-
цал гIуцIана лъайкьеялъул 
районалъул управлениялъ 

ва тIоритIана ЧIиркъатIа 
гьоркьохъеб школалда.

    Къецазда гIахьаллъи 
гьабуна 17 школалдаса 54 
цIалдохъанас. Къецал ана 
«Наркотикал хIажат гьечIо! 
Дица тIаса бищула спорт!» 

абураб ахIиялда гъоркь. 
Къецазул хIасилал 

гьарун, тIоцебесеб бакI 
ЧIиркъатIа гьоркьохъеб шко-

лалъ ккуна, кIиабилеб бакI  
гьоркьоб бикьана Данухъ ва 
Игьали гьоркьохъел школаз-
да гьоркьоб, лъабабилеб бакI 
щвана ЦIаналъ аслияб шко-
лалъе.

Шахматал хIаялъе бергьа-
на Д. М. ГIалиев (ЧIиркъатIа 
СОШ), Д. М. Шигьаводино-
ва (Данухъ СОШ), шашкаби 
хIаялъе – Н. Б. Астимиров 
(МелъелтIа СОШ) ва П. К. 
Насрулаева (ЧIикь ООШ). 

     Бергьаразе ва призера-
зе районалъул лъайкьеялъул 
управлениялъул рахъалда-
сан кьуна грамотаби, меда-
лал, къиматал сайгъатал.

 Къецазда гIахьаллъарав 
районалъул лъайкьеялъул 
управлениялъул нухмалъу-
лев Муса КъурамухIамадовас 
жиндирго кIалъаялда 
тIадчIей гьабуна районалда 
спорт цебетIеялъе гьединал 
къецазул бугеб кIваралда. 

ЧIиркъатIа гьоркьохъеб школалда тIоритIана 
шахматал ва шашкаби хIаялъул къецал

21 декабралда Гъоркь 
Инхор тIоритIана торгIо 
хIаялъул къецал. Рай-
оналда тIоцебесеб ба-
кIалъе гIоло къецазда 
гIахьаллъана 1999 соналъ 
гьарурал ва гьездаса 
гьитIинал школлъимал. 
«Спорт терроризмалде ва 
экстремизмалде данде» 
абураб ахIиялда гъоркь 
ДЮСШялъул 7 спортиви-
яб группаялда гьоркьор 
рукIана гьенир къецал.

Къецазда тIоцебесеб 

бакI ЧIиркъатIаса коман-
даялъ, кIиабилеб ва лъаба-
билеб бакIал Игьалиса ва 
Гъоркь Инхоса командабаз 
ккуна. Районалъул админи-
страциялъул физическияб 
культураялъул, спорталъул 
ва гIолилазул политикаялъ-
ул комитеталъ бергьенлъи 
босарал командабазе кьу-
на дипломал ва медалал. 
Спонсорлъиялъулаб кумек 
гьабун, призалъулал бакIал 
ккурал командабазе (3 азар-
го; 2 азарго; 1 азарго гъурущ) 

гIарцулал сайгъатал кьуна 
Игьали росулъа МухIамад 
Сулеймановас ва командаба-
зул капитаназ гьесие кIудияб 
баркалаги загьир гьабуна.

Дагъистаналда тIоцебе-
себ бакIалъе гIоло, Хун-
захъ росулъ 2015 соналъул 
15 январалда тIоритIизе 
ругел зоналиял къецазде 
гIахьаллъизе ине гIуцIана 
районалъул тIаса бищараб 
командаги.

Бергьана чIиркъдерил команда

 19 декабралда МелъелтIа ас-
лияб школалда тIобитIана «Сах-
лъи цIуни» абураб линейка. Гьеб 
рагьана учительница Сиядат 
ГIалиевалъ. Ункъабилеб клас-
салъул цIалдохъабаз рицана ва 
ахIана сахлъи цIуниялда хурха-
рал кучIдул, хIана сценкаби. Рич-
чана «Сахлъи - рекIее парахалъи», 

«Доктор Айболит и звери» газе-
тал. Линейка къана участковияй 
педиатр Къурмагъиз Гебековалъ-
ул кIалъаялдалъун.

Гьелда рекъон киналго цIалдо-
хъабаз хъвана «Сахлъи  цIуни» 
абураб темаялда сочинение.

   

МелъелтIа маданияб централ-
да цIар лъаларев солдатасул къо-
ялда хурхун дандеруссин букIана.

 КIудияб ВатIанияб рагъда хва-
разул хIурматалда бараб памятни-
калда цере тIугьдузул горал лъун 
хадур, байбихьана, МелъелтIа 

аслияб школалъул физрук ХIажи 
МухIамадовасул нухмалъиялда 
гъоркь, цIалдохъабазул команда-
базда гьоркьор тIадагьаб атлети-
каялъул къецазда.

 Бергьаразе кьуна грамотаби 
ва гIарац.

Сахлъи цIуниялъул суалгун

ЦIар лъаларев солдатасул хIурматалда


